
 
 

T&I 32710 Family Letter April 20 2021 (Haitian Creole) 

Madi 20 avril 2021 
Chè fanmi, 
 
Ane pase a, yon ajan polis te mete jenou l sou kou George Floyd  pou nèf minit ak ven-nèf segond, men pou mwen, se te  
tankou pou yon etènite.  
  
Mwen te santi doulè ak raj, jis nan zo mwen. Se pa t yon santiman nouvo. Mwen santi m konsa plizyè fwa nan lavi mwen, 
kòm yon fanm Nwa, sè, pitit fi, ak manman timoun Nwa—ak kòm yon edikatè ki sèvi timoun koulè nan vil sa a pou plis 
pase 20 ane. 
 
Doulè sa a, raj sa a, ak laperèz te prezan pandan tout jijman ajan polis ki te touye George Floyd la. Mwen santi tankou mwen 
t ap asiste George Floyd ap mouri ankò ak ankò, sa ki renouvle trajedi a chak fwa, pandan jiri a ak nasyon an te konfwonte 
sa ki te pase a, pou chèche jistis pou Mesye Floyd—ak fanmi li yo fòse viv san limenm kounye a. 
 
Epi kounye a, yo pran premye etap la  nan direksyon jistis. 
  
Pou mwen antan yon fanm Nwa, pou frè m yo, pou manman m ak matant mwen ki pèdi frè yo nan vyolans lapolis, jwenn 
jistis  enpòtan anpil. 
 
Pou timoun Nwa ak Mawon nou yo konnen ke yo konte, responsabilite vèdik sa a reprezante tèlman enpòtan. 
 
Nan yon mond ki twò souvan montre yo lekontrè, responsablite nan moman sa a di timoun Nwa ak Mawon nan lekòl nou 
yo ke lavi yo konte, epi sa leve enpòtans lavni yo. 
 
Se sa ki ankre travay nou fè nan lekòl chak jou—rezon ki fè nou konsantre konsa a sou kreye anviwònman akeyan, avèk 
lanmou pou tout timoun nou yo. Nou vle asire chak timoun pa jis tande, men tou santi yo enpòtan. Nou vle yo santi pwofesè 
yo ak kominote lekòl la apresye eksperyans pase ak prezan yo, ansanm avèk rèv yo pou lavni. 
 
Pou plis pase 20 ane, mwen fè eksperyans sansiblite ak bon konprann timoun—yo konnen sa k ap pase, menm sa ki petèt 
pa kapab eksprime li an mo. Yo ka santi enèji mond ki antoure yo a. Donk, n ap asire lekòl nou yo se espas ki an sekirite 
pou elèv yo pataje santiman yo. Chak lekòl ap resevwa resous pou ede fasilite konvèsasyon ouvè epi asire yo tande timoun 
nou yo.  
 
Nou gen tou sipò sante mantal anplas pou elèv, pwofesè ak anplwaye nou yo pou ede yo fè fas avèk nenpòt santiman ki 
manifeste nan yo. Byenke y ap pran sanksyon kont moun ki te pran lavi George Floyd la, nou rekonèt rasis sistemik, ak 
vyolans li pwovoke, toujou kreye trajedi ak inegalite nan tout peyi nou an chak jou. Nou tout fè pati travay pou defèt mal 
sa a ak rive jwenn jistis toutbon. 
 
Pandan w ap pran swen tèt ou ak pwòch ou pi bon fason ou kapab la, konnen ke nou la a bò kote w, pou garanti enpòtans 
lavni timoun nou yo, chak grenn jou. Epi sa pap janm chanje. 
 
Nan kolaborasyon, 

 
Meisha Porter 
Chanselye Lekòl Vil Nouyòk 

